
GOUVÈNÈ CUOMO ANONSE FWA TRAVAY VETERAN “ANBOCHE EWO NOU YO” 

AP FÈT NAN ROCHESTER 
 

Plis pase 300 Opòtinite Travay Disponib pou Veteran ak Madanm/Mari Militè yo 

 
Gouvènè Andrew M. Cuomo te anonse jodi a ke gen yon Fwa Travay “Anboche Ewo 
Nou Yo” (Hiring Our Heroes Job Fair) pral òganize nan dat Jedi 22 Septanm lan, pou 
mete veteran ak madanm/mari militè yo an kontak ak plis pase 300 opòtinite travay nan 
rejyon Finger Lakes lan. Fwa travay la se Divizyon Afè Militè ak Naval (Division of 
Military and Naval Affairs) ki pral òganize li nan National Guard Armory, 76 Patriot Way 
nan Rochester, Konte Monroe. 
 
Gouvènè Cuomo te deklare, “New York gen yon gwo dèt anvè veteran ak fanmi militè 
nou yo, epi ede gason ak fanm vanyan sa yo pou yo jwenn travay se yon fason senp 
pou remèsye yo poutèt yo pwoteje nasyon nou an ak libète nou yo ki se fondman peyi 
nou an. Mwen ankouraje tout veteran Finger Lakes ak madanm oswa mari yo vini nan 
fwa travay ‘Anboche Ewo Nou Yo’ an pou yo wè ki opsyon ki disponib pou yo.” 
 
Fwa travay “Anboche Ewo Nou Yo” pou veteran yo, ap gen 62 biznis ki soti nan tout 
rejyon an, ki pami yo Lockheed Martin, National Grid, Cannon Design, Best Buy ak Mr. 
Rooter Plumbing. Fwa travay la se pou veteran ak manm Gad Nasyonal ak Rezèv la yo, 
ansam ak mari oswa madanm militè yo. Pral gen yon atelye pou djòb ki disponib pou 
moun k’ap chèche travay yo a 8:30 a.m., apre sa pral gen fwa travay “Anboche Ewo 
Nou Yo” ant 10:30 a.m. jiska 1:30 p.m. nan Nation Guard Armory ki pre Ayewopò 
Entènasyonal Rochester lan. 
 
Atelye travay la pral gen ladan yon sesyon nan sal klas k’ap gen apre’l sesyon 
oryantasyon endividyèl ak pwofesyonèl resous imèn yo pou tout patisipan ki anrejistre 
alavans yo. Sesyon oryantasyon yo ap konsantre sou teknik pou ekri rezime ak teknik 
pou fè entèvyou pou tout veteran ak patisipan ki te nan lame yo k’ap chèche travay. An 
plis, reprezantan Administrasyon Veteran yo pral sou plas pou ede moun ki gen kesyon 
sou avantaj ak swen sante yo. 
 
Fwa travay la se youn nan yon seri evènman ke Fondasyon Chanm Komès Etazini 
(United States Chamber of Commerce Foundation) an te òganize nan tout peyi a. 
Depatman Travay Eta New York (New York State Department of Labor), Rochester 
Business Alliance, ak Rochester's Veterans Outreach Center, Inc. ap kolabore ak 
Divizyon Afè Militè ak Naval Eta New York lan ansanm ak Gad Nasyonal New York 



National Guard kòm esponsò evènman sa. 
 
Pami lòt esponsò yo genyen New York Committee of Employer Support of the Guard & 
Reserve (New York Committee of Employer Support of the Guard & Reserve); 
Depatman Travay Anbochaj Veteran ak Sèvis Fòmasyon yo Etazini (U.S. Department of 
Labor Veterans Employment and Training Service); Depatman Afè Veteran yo Etazini 
(U.S. Department of Veterans Affairs); Lejyon Amerikèn (American Legion); Goodwill 
Industries International; ak NBC News. Divizyon Zafè Militè ak Naval lan te òganize 
evènman konsa deja nan Patriot Way Armory pandan lane 2013, 2014 ak 2015. 
 
Adjidan Jeneral New York, Majò Jeneral Anthony German te deklare, “Li enpòtan 
pou 16,000 Solda ak Pilòt Lame New York ak Gad Nasyonal la gen bon djòb ak 
anplwayè ki apresye sèvis militè yo an pou Eta ak nasyon nou an, kidonk nou kontan 
òganize evènman Chanm Komès Etazini sa a nan rejyon Rochester an.” 
 
Depi lè yo te lanse pwogram la nan lane 2011, gen plis pase 1,000 fwa anbochaj ke yo 
te òganize nan tout peyi Etazini, epi anplwayè ki te patisipe nan evènman sa yo te 
anboche 28,000 veteran, madanm oswa mari militè yo, manm Gad Nasyonal ak 
Rezèvis yo. Nan lane 2015, gen plis pase 29,500 moun k’ap chèche travay ki te patisipe 
nan 95 fwa travay “Anboche Ewo Nou Yo” epi plis pase 3,600 nan patisipan yo te 
resevwa òf travay. 
 
Moun ki kalifye k’ap chèche travay yo dwe enskri alavans pou kapab patisipe nan Fwa 
Travay ke y’ap òganize nan Rochester nan jou 22 Septanm 2016 lan. Ou gendwa 
enskri sou Entènèt nan: www.cvent.com/events/hiring-our-heroes-rochester-
ny/registration-79349111ef224b75bf0527b7a7476d36.aspx. 
 
Si ou bezwen plis enfòmasyon, vizite “Anboche Ewo Nou Yo” nan: 
www.uschamberfoundation.org/hiring-our-heroes. 
 
Senatè Rich Funke te deklare, “Pi bon fason pou remèsye moun ki te sakrifye tèt yo 
pou nasyon nou an se nan ede yo jwenn djòb ki gratifyan epi ki peye byen lè yo tounen 
lakay yo. Mwen vle remèsye Divizyon Afè Militè ak Naval lan poutèt yo te òganize gwo 
evènman sa a, epi mwen espere wè yo anboche pi plis ankò ewo nou yo lokalman nan 
fwa travay la Jedi pwochen.” 
 
Lidè Majorite Asanble a, Joseph D. Morelle te deklare, “Veteran New York yo gen 
konpetans ak kalite lidèchip ki apwopriye ki fè yo byen fòme pou satisfè egzijans 
anplwayè yo nan ekonomi lokal nou an. Fwa travay ‘Anboche Ewo Nou Yo’ se yon trè 
bòn opòtinite pou mete veteran nou yo an kontak ak konpayi lokal yo, epi ede yo reyisi 
tranzisyon an pou reyentegre mendèv sivil la, sa ki pral finalman sipòte jefò nou yo pou 
bati yon ekonomi ki pi solid nan Rejyon Nò an.” 
 
Manm Asanble Eta a, Harry Bronson, te deklare, “Se yon bèl opòtinite pou ede ke yo 
retounen bay moun sa yo ki te bay tout sa yo genyen pou garanti sekirite peyi nou an. 
Fwa Travay ‘Anboche Ewo Nou Yo’ pou Veteran yo mete veteran yo an kontak ak 

opòtinite reyèl ki bò isit la nan rejyon Rochester an. Mwen bat bravo pou tout moun ki 
enplike nan efò sa a, ki konprann lè nou travay ansanm pou ede veteran nou yo ki pa 
gen travay, non sèlman lavi yo vin amelyore, men tou se tout kominote an ki benefisye.” 
 
Chèf Ekzekitif Konte Monroe, Cheryl Dinolfo, te deklare, “Yonn nan pi bèl 
obligasyon nou genyen nan gouvènman an se pou asire ke veteran ak fanmi yo jwenn 
sipò ak opòtinite pou gen yon bon kalite lavi. Se responsabilite nou anvè moun ki te 
mete yo osèvis peyi a avèk tout kouraj yo epi ki te sakrifiye yo pou peyi nou an, pou ede 
yo fè tranzisyon yo an pou retounen nan sosyete sivil la, espesyalman pou yo ka jwenn 
travay. Mwen remèsye patnè nan Eta a ak nan gouvènman federal nou yo poutèt yo te 
ede nou mete veteran yo an kontak avèk bon pòs travay ak opòtinite yo ki bò isit la nan 
Konte Monroe.” 
 
Majistra Rochester, Lovely Warren, te deklare, “Antan ke yon kominote, li enpòtan 
pou nou okipe moun ki te bay tout sa yo te genyen pou asire libète ak sekirite peyi nou 
an. Se pou sa mwen sipòte Fwa Travay ‘Anboche Ewo Nou yo’ pou veteran yo, epi 
mwen felisite tout anplwayè yo ki te sipòte inisyativ enpòtan sa a. Pandan n’ap travay 
pou pote plis djòb, katye ki gen plis sekirite epi ki pi dinamik ansanm ak pi bon opòtinite 
edikasyon pou sitwayen nou yo, nou dwe asire ke veteran nou yo jwenn nan benefis efò 
sa yo tou.” 

